
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq 

matumuuna saqqummiuppara: 

Qilalukkanik qaqortanik qernertanillu pisassiinissamut pitsaanermik tunngavissaqaqqullugu 

Pinngortitaleriffiup annertusisamik 2020-imi kisitsinissaa pillugu Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Aqqaluk Heilmann, Atassut) 

Tunngavilersuut: 

Piniartut biologillu akerleriittuaannarnerat minnerpaaffissamiitinniarlugu iliuuseqartariaqarpugut. 

Soqutigisavut anguniakkavullu tunngaviatigut assigiipput qilalukkat qernertat qaqortallu 

nungusaataanngitsumik tunngaveqarluni pisassiissutit aalajangertarnissaat 

isumaqatigiissutigineqartariarpoq.  Taamaammat qilalukkat qaqortat qernertallu pillugit 

kisitsisoqarnissaa pingaaruteqarpoq, tamannalu Pinngortitaleriffik najukkanilu piniartut 

suleqatigalugit pisariaqarluni.   

Pinngortitaleriffiup siunnersuisarnerata tutsuviginassusaa pillugu innuttaasunit piniartunillu 

apeqquserneqartarsimavoq. Naalakkersuisullu Pinngortitaleriffiup siunnersuineranit allaasumik 

pisassiigaangata ima paasineqarsinnaasapoq kisitsinerit siunnersuinerillu tatigineqanngitsutut. De 

Taamaammat qilalukkat qernertat qaqortallu pillugit sukumiinerisumik annerusumillu 

misissuiffiginissaat kissaatigaarput, tassami taakku sumiiffimmit sumiiffinnut nuttartuusarmata. 

Nuttarfii annertuneruppata naatsorsuutigaarput mitit tunngavissaqarluarnerusumik eqqornerusumik 

uppernarsakkamillu tunngaveqarnerusumik pisassiissuteqarfigineqarsinnaasut. 

Siornatigut kisitsinerit qaammataasat atorlugit malinnaanikkut iluatsilluartarsimapput, taamaammat 

ilaatigut qaammataasat atornerunissaat kaammattuutigissavarput. Soorunami aamma najukkani 

piniartut ikiortigalugit.  

 

Pisortanut aningaasaqarnikkut allaffissornikkullu kingunerisassai   

Uumasunut ilisimasanut tunngatillugu isornartorsiorneqartartunut annermik sukumiinerusumillu 

misissuisoqassappat aningaasaleeqqittoqartariaqassaaq. Amerlanernik aningaasaliisoqassatillugu 

misissuinerni tamakkunani uumasut sorliit pingaarnersiorneqartariaqarput. Misissuinerit qanoq 

sukumiitiginissaat qanorlu misissuisoqarnissaa uumasunit uumasunut allanngorarpoq. Taamaammat 

uumasut sorliit pingaartillugit eqqartorneqarnersut ilisimatinnagit aningaasartuutit qanoq 

amerlineqarnissaat eqqoqqissaartumik oqaatigiuminaapput. 

 



 
Naalakkersusut § 37-imut nr. 53-imut erseqqissumik akissuteqanngimmata aningaasartuutit qanoq 

annertutiginissaat pillugu, kiisalu umimmannut tuttunullu kisitsinerni aningaasartuutit 150.000 kr. 

aamma 650.000 kr.-nit kisiisa akissuteqaammi innersuussutigineqarlutik taggipparput mitinik 

kisitsineq 500.000 kr.-nit missaannik akeqassasoq.  

 

Namminersortunut aningaasaqarnikkut allaffissornikkullu kingunerisassai   

Soqanngilaq.  

Innuttaasunut aningaasaqarnikkut allaffissornikkullu kingunerisassai   

Soqanngilaq. 

 

 

 


